
Inatsisartut suleriaasianni § 37 immikkoortoq 1 naapertorlugu matumuuna Naalakkersuisunut 

apeqqutit imaattut saqqummiuppakka: 

 

1. Naligiissaarinermi aningaasat kommuninut agguaanneqartarneranni kommuninut 

ataasiakkaanut tutsinneqartarnerat kommunerujussuanngortitsinerup kingorna 

qanoq ittumik allaanerusumillu agguaasseriaaseqartoqalersimanersoq Naalakkesuisut 

qanoq oqaatigisinnaavaat? 

2. Kommunit ataasiakkaat tamarmik qangatut pissarsitinneqartarnerat atuutitiinnarne-

qarsinnaanera naapertuunnerusinnaanersoq Naalakkersuisut qanoq isumaqarfigaat? 

3. Naalakkersuisut ukiakkut Inatsisartut ataatsimiinneranni naligiissaarisarnermi suliat 

pillugit nassuiaateqarnissaminnik pilersaaruteqarpat? Tamannami kissaatiginartuum-

mat. 

(Ruth Heilmann, Siumut) 

Tunngavilersuut 

Qaammatit ukua kingulliit kommuninut naligiissaarutit annertussusaat annerusumik tusagassiuutik-

kut eqqartorneqarnerat paatsuunganartoqarpoq. Taamaattumik kissaatiginarpoq Naalakkersuisut 

erseqqissaateqarnissaat, ingammik kommunerujussuanngortitsinerup kingorna naligiissaarutit 

kommuninut tamanut naapertuuttumik naligiissumillu atuutsinneqartarnerat ingerlaatiinnarneqar-

nersoq imaluunniit sutigut aammalu qanoq ittumik kommunerujussuanngortitsinerup kingorna al-

lannguuteqartitsisoqarsimanersoq Naalakkersuisunit nassuiaatigineqarnissaa kissaatiginarmat. 

Apeqquteqaatikka ullut suliffiusut qulit qaangiutsinnagit akineqarnissaat piumasarivara. 


